
ABSTRAK

Kajian ini dijalankan untuk menilai dan mengenalpasti faktor-faktor yang mempengaruhi
pencapaian usahawan oleh usahawan bimbingan di kawsan pengendalian Lembaga Kemajuan
Pertanian Muda (MADA) Kajian ini menggunakan kaedah kajian rintis di mana sebanyak
150 borang soal selidik telah diedarkan dan sebanyak 112 ( 74.66 %) telah dikembalikan dan
hanya 100 (89.28%) borang yang diisi dengan lengkap dan boleh diterimapakai untuk kajian

ini.

Kajian ini menggunakan analisa deskriptif bagi mendapatkan kekerapan dan peratusan
manakala Ujian Korelasi dan Regrasi untuk melihat perhubungan pembolehubah bebas dan
pembolehubah bersandar. Pembolehubah bebas adalah faktor penilaian diri iaitu elemen-
elemen sikap, kemahiran, minat, pengetahuan dan teknologi dan faktor persekitaran iaitu
elemen persekitaran [uaran dan persekitaran dalaman. Pembolehubah bersandar adalah

pencapaian usahawan. Data dianalisis menggunakan program SPSS Version 14.0.

Hasil kajian mendapati bahawa terdapat hubungan yang signifikan di antara sikap,
kémahiran, minat, pengetahuan, teknologi, peréekitaran luaran dan persekitaran dalaman
terhadap pencapaian usahawan bimbingan Lembaga Kemajuan Pertanian Muda. Hasil kajian
ini diharap dapat membantu pihak pengurusan MADA untuk merancang program lanjutan

bagi membantu pembangunan usahawan bimbingan MADA.

Kata Kunci: Keusahawanan, Pencapaian Usahawan, MADA



ABSTRACT

The objective of this research is to evaluate and determine the factors related to entrepreneur
achievement among entrepreneur guided by MADA. This study capitalized the survey
method where a total of 150 questionnaires were distributed, 112 questionnaires were
returned with a 74.66% return rate but only 100 questionnaires were fully completed by the

respondent and used in this study.

The descriptive analysis was conducted to determine the frequencies and percentages
whereas Pearson Correlation and Multiple Regression were used to evaluate the relationship
of independent variables and the dependent variables. The independent variables are self-
efficiency factors with elements of attitudes, skills, interest, knowledge and technology, and
environmental factors with elements of external and internal environment. The dependent
variable was entrepreneurs’ achievement. The data was analyzed using the SPSS software,

version 14.0.

The finding from this study indicated that there were significant relationships between
attitude, skills, interest, knowledge, technology, external environment and intéfnal
environment with entrepreneur achievement under MADA. The result provided some basic
foundations to support future MADA management and entrepreneurship development

programs.

Keywords : entrepreneurship, entrepreneur achievement, MADA.

BAB SATU

PENGENALAN

1.0 PENGENALAN KAJIAN

Keusahawanan merupakan satu bidang yang banyak menyumbang kepada pertumbuhan
ekonomi dan ianya telah diletakkan sebagai landasan pembangunan ekonomi negara yang
progresif. Bagi negara kita Malaysia, untuk bergerak maju selari dengan negara-negara
membangun yang lain, bidang keusahawanan perlu diberi perhatian yang sepenuhnya.
Untuk mencapai matlamat wawasan 2020, kerajaan telah meletakkan bidang
keusahawanan sebagai satu landasan pembangunan ekonomi negara. Kerajaan Malaysia
juga menyokong pembentukan dan pembangunan usahawan serta memberi pengiktirafan
yang tinggi di atas sumbangan usahawan kepada pembangunan negara melalui dasar-dasar
pembangunan negara seperti Dasar Ekonomi Baru (DEB) (1971 - 1990), Dasar
Pembangunan Negara (DPN) (1991 - 2000) dan Wawasan 2020 (1991 — 2020). Dasar dan
strategi pembangunan mempunyai matlamat utama untuk melahirkan sebuah masyarakat
yang bersatu padu di kalangan masyarakat Malaysia yang berbilang kaum, agama dan adat
resam. Pengagihan yang lebih saksama adalah penting agar hasil pembangunan dapat
dikecapi bersama oleh semua kaum. Matlamat kedua adalah untuk mewujudkan sebuah
negara dan masyarakat yang dapat menikmati kualiti hidup yang tinggi dan sempurna.
DEB (1971 - 1990) menekankan pertumbuhan dengan pengagihan yang saksama melalui
serampang dua mata iaitu membasmi kemiskinan dan manyusun semula masyarakat. Satu
daripada cabaran utama ialah kuran.gnya pembabitan bumiputera dalam bidang
perdagangan dan perindustrian. Justeru itu, strategi kedua ini mempunyai sasaran iaitu 30

peratus daripada ekuiti korporat dimiliki oleh bumiputera. Bagi mencapai matlamat ini,

